
GOUVÈNÈ CUOMO ANONSE AMERI SOURCEBERGEN AP OUVÈ NOUVO SANT 

DISTRIBISYON NAN NEWBURGH EPI KREYE 121 DJÓB  

Gouvènè Andrew M. Cuomo jodia te anonse ke AmerisourceBergen, youn nan pi gwo 
konpayi sèvis apwovizyonman ak distribisyon pwodui famasetik, pral envesti $39.3 
milyon pou bati yon sant distribisyon modèn nan Newburgh epi kreye 121 nouvo djòb. 
 
“Desizyon sa pral pote travay, envestisman prive ak yon nouvo enèji ekonomik nan 
Newburgh ak nan tout rejyon an,” Gouvènè Cuomo te deklare. “Mwen akeyi 
AmerisourceBergen nan Hudson Valley e mwen pral kontinye efò administrasyon sa 
pou amelyore klima biznis New York epi ede pote nouvo konpayi yo ak nouvo djòb nan 
sa ak nan chak pati nan eta.” 
 
AmerisourceBergen, yon lidè solisyon nan swen sante mondyal, ki anplwaye plis pase 
16,000 moun nan plis pase 150 biwo toupatou nan mond lan. Etablisman Newburgh 
rejwenn 26 lòt sant distribisyon AmerisourceBergen ak kat sant distribisyon spesyalite 
nan Etazini. 
 
Chuck Ball, Vis Prezidan Sèvis Distribisyon nan AmerisourceBergen te deklare, “Lè nou 
agrandi kapasite distribisyon nou nan Eta New York, nou ka pi byen sèvi kliyan nou yo 
nan kontinye amelyore aksè pwodui, ogmante chènn apwovizyonman epi amelyore 
swen pasyan. New York te yon gwo patnè nan operasyon ki egziste deja nan North 
Amityville epi kontinye bay yon patenarya reyèl nan elaji kapasite nou nan eta.”  
 
Empire State Development te bay AmerisourceBergen avèk jiska $1 milyon nan 
Pwogram Tavay Eksèlsyò kredi taks ki baze sou pèfòmans e AmerisourceBergen 
aksepte pou l anboche 121 nouvo anplwaye nan de pwochen ane yo epi kenbe moun 
sa yo nan nivo pèsonèl omwen jiska 2025. Konpayi an ap gen obligasyon pou l soumèt 
prèv chak ane ke li satisfè tout kondisyon aplikab yo. 
 
Howard Zemsky, Komisyonè, Prezidan ak PDG Empire State Development te deklare, 
“AmerisourceBergen plis divèsifye ekonomi nan Mid-Hudson Valley e li pral ede asire 
estabilite alontèm rejyon an. Avèk plis ak plis konpayi ki chwazi pou lokalize nan New 
York, pwogram devlopman ekonomik Gouvènè Cuomo se yon siksè kap kontinye.”  

Senatè Bill Larkin te deklare, “Envestisman Prive ak kreyasyon plis pase yon santèn 
nouvo djòb se egzakteman sa kominote nou yo bezwen dezespereman. Pwojè sa pral 
benefisye non sèlman gwo zòn Newburgh men Hudson Valley tankou yon ansanm. 
Pwojè sa a se yon gwo viktwa pou kominote nou an.” 
 
Manm asanble Frank Skartados te deklare, “Yon envestisman nan nivo sa isit la nan 
Newburgh ak adisyon nouvo djòb sa yo, ba nou tout rezon pou nou kontan. Sètènman 
Newburgh kenbe e li pare pou sa rive. Rezo ensfrastrikti nou gen la ba nou yon chwa 
lojik konsidere Ayewopò Stuart, Thruway Eta New York, ak I-84. Men egalman 
AMERISOURCEBERGEN pral jwenn yon mendèv solid ki pare ansanm avèk 
gouvènman lokal yo kap kolabore pou ede nan nenpòt fason pou fè sa mache pou nou 
tout.” 
 
Egzekitif Konte Orange Steve Neuhaus te deklare, “Mwen kontan pou m tande ke 
AmerisourceBergen ap vini nan Konte Orange. Li pral pote anpil travay ki nesesè pou 
rezidan yo epi ede ekonomi nou an kontinye grandi. Map rete tann pou m akeyi 
AmerisourceBergen nan Hudson Valley epi espere ke antrepriz sa pral gen siksè.” 
 
Sipèvizè Bouk Newburgh Gil Piaquadio te deklare, “Lokalize nan entèseksyon de gwo 
otowout, Bouk Newburgh ideyal pou antrepriz travay entansif. Mwen vle remèsye 
Gouvènè Cuomo pou efò san relach li.”  
 
Enfòmasyon sou AmerisourceBergen  

AmerisourceBergen se youn nan gwo konpayi mondyal apwovizyonman ak sèvis 
distribisyon, ede alafwa founisè swen sante ak manifakti famasetik ak bio-teknik 
amelyore aksè pasyan a pwodui yo ansanm avèk amelyore swen pasyan. Avèk sèvis 
yo ki klase apati lojistik distribisyon medikaman ak prim nich ranbousman ak sèvis 
konsiltasyon famasetik, AmerisourceBergen bay pwogram inove ak solisyon toupatou 
nan chènn apwovizyonman famasetik la. Avèk plis pase $120 milya nan revni chak ane, 
katye jeneral AmerisourceBergen lokalize nan Valley Forge, PA, e li anpwlaye apeprè 
16,000 moun. AmerisourceBergen klase #28 nan lis Fortune 500. Pou plis enfòmasyon, 
ale sou www.amerisourcebergen.com.  

